
GOUVÈNÈ CUOMO ANONSE FINISMAN PON I-81 SOU WOUT 80 NAN TULLY 

 
Pwojè a amelyore sekirite sou gwo otowout yo  

 
Gouvènè Andrew M. Cuomo jodia te anonse finisman yon pwojè 8 milyon dola pou 
ranplase seksyon nò ak sid pon an ki pote otwout 81 (Interstate 81) sou Wout 80 (Route 
80) nan vil Tully, Konte Onondaga. 
 
“Pwojè sa pral ranfòse yon pati enpòtan nan rezo transpòtasyon Santral New York e li 
pral asire ke sa rete yon wout ki ansekirite ak fyab pou ane kap vini yo,” Gouvènè 
Cuomo te deklare. “Nou pral kontinye fè envestisman entelijan nan enfrastrikti nou ki 
pral sipòte kwasans ekonomik epi kreye yon New York ki pi fò pou tout moun.” 
 
Yap ranplase konplètman separasyon seksyon nò ak sid la. Toulède pon yo kounye a pi 
laj, e yo gen de liy douz pye, yon akotman sis pye sou bò goch ak yon akotman dis pye 
sou bò dwat. Dal anbeton panèl pon an pre-fabrike pral itilize pou akselere konstriksyon 
an. Yo te fè ti amelyorasyon sou Wout 80 a, sa ki gen ladan konstriksyon twotwa nan 
chak direksyon. 
 
Annakò avèk inisyativ Drivers First Gouvènè Cuomo a, yo te bati yon pon tanporè nan 
mi- tan pou pote trafik pandan konstriksyon an nan fason pou diminye enpak sou 
vwayaj. 
 
Komisyonè DepatmanTranspòtasyon Eta New York (New York State Department 
of Transportation) Matthew J. Driscoll te deklare, “Pwojè ranplasman pon sa a 
restore yon lyen enpòtan nò-sidd sou koridò I-81, sa ki sipòte vwayaj, trafik lwazi ak 
komèsyal. Angajman Gouvènè Cuomo pou amelyore wout ak pon Eta New York yo pral 
amelyore sekirite epi ankouraje devlopman ekonomik nan Santral New York.” 
 
Rès travay la gen ladan pou yo retire pon tanporè a, soubasman l ansanm avèk pasaj 
mitan, ansanm avèk ti rekonstriksyon nan akotman ak netwayaj sit la. Tout travay 
prevwa pou fini nan fen mwa Novanm. 
 
Manm Kongrè John Katko te deklare, “Mwen kontan pou m wè pwojè enpòtan pon sa 
yo preske rive nan finisman. Kenbe ensfrastrikti rejyonal nou yo nan bon kondisyon 
enpòtan pou kwasans ekonomik, sekirite, ak kalite lavi.” 
 
Senatè David J. Valesky te deklare, “Antretyen regilye ak reparasyon nan enfrastrikti 



transpötasyon Eta nou an enpòtan pou asire sekirite chofè yo ansanm avèk kwasans 
ekonomik kontinyèl. Mèsi a Crane Hogan ansanm avèk Travayè Local 633 (Laborers 
Local 633) yo, kolaboratè konstriksyon lokal nou yo sou pwojè sa, pou travay ekselan 
yo.” 
 
Manm Asanble Al Stirpe te deklare, “Envesti nan enfrastrikti nou an ap kenbe 
otomobilis yo ansekirite, remete moun yo nan travay ak asire ke biznis rejyon an, fèm 
ak fabrikan yo ka jwenn pwodui yo nan mache a. Finisman nouvo pon sa se bon nouvèl 
pou moun Tully ansanm avèk tout rezidan Santral New York yo ki vwayaje nan koridò 
enpòtan sa a. Mwen remesye Gouvènè a ansanm avèk Depatman Transpòtasyon 
(Department of Transportation, DOT) pou yon pwojè reyisi.” 
 
Egzekitif Konte Onondaga Joanie Mahoney te deklare, “Diminye tan vwayaj ak 
amelyore koneksyon pou komès ak vwayaj epi kenbe eta sa konpetitif. Sa a se yon lòt 
egzanp sou angajman Gouvènè Cuomo pou amelyore rezo transpòtasyon Santral New 
York.” 
 
Kontraktè konstriksyon pou pwojè konstriksyon-konsepsyon an se Crane Hogan, li 
lokalize nan Spencerport, Konte Monroe. Travay te kòmanse nan otòn ki sot pase a. 
 
Jwenn DOT Eta New York sou Facebook nan facebook.com/NYSDOT. Swiv nou sou 
Twitter: @NYSDOT. 

